
Yo gratis. Rele 311 pou konn ki kote oswa ale 

nap pwoteje nou

Kapòt yo 
tout kote

nan makèt, nan bodega, nan famasi, ak sou entènèt.

Pou w jwenn kopi nenpòt Bilten sou Lasante
Ou kapab jwenn tout Bilten Sante yo sou sit entènèt nyc.gov/health
Vizite sit entènèt nyc.gov/health/e-mail pou yon abònman gratis pa imèl.
Pou yon abònman pa lapòs, voye non w ak adrès ou pa imèl nan
healthcml@health.nyc.gov

Kapòt anpeche VIH ak lòt 
maladi ki transmisib seksyèlman
• Itilize kapòt kòrèkteman e tout tan pou

sèks pa vajen, pa twou dèyè ak sèks oral.
Si w ta bliye menm yon grenn fwa, sa
ogmante chans pou trape VIH ak lòt
maladi ki transmisib seksyèlman
(STD yo).

• Kapòt yo enpòtan sitou si w
gen yon nouvo patnè — oswa plis
ke yon patnè.

• Itilize kapòt ki fèt an latèks oswa ak
poliyiretàn. Lòt kalite yo anpeche
gwosès, men pa pwoteje kont VIH
ak lòt STD yo.

• Itilize librifyan ki fèt abaz dlo avèk
kapòt an latèks. Librifyan ki abaz lwil
(tankou vazlin, lwil pou masaj,
ak losyon pou kò) ka lakoz kapòt an latèks yo chire.

• Ou ka itilize loulede, librifyan abaz dlo ak sa ki abaz lwil yo avèk
kapòt an poliyiretàn.

Kapòt anpeche gwosès
• Menmsi w itilize yon lòt metòd planin, itilize kapòt an latèks oswa

an poliyiretàn pou pwoteje tèt ou kont VIH ak lòt STD yo.

• Si w ansent, ou ka toujou itilize kapòt pou pwoteje tèt ou ak tibebe
w la kont VIH ak lòt STD.

Kijan pou w itilize kapòt pou gason
• Itilize yon nouvo kapòt a chak fwa.

• Konsève kapòt yo nan yon kote ki fre e ki pa gen imidite. Piga kite yo nan
pòtfèy ou oswa nan machin ou twò lontan — sa ka fè yo chire pi fasilman.

• Fè atansyon pou w pa chire kapòt la lè wap retire l nan pakè a. Si li chire,
frajil, oswa si l gonmen, jete l epi sèvi ak yon lòt.

• Mete kapòt la lè penis la bande, anvan w gen rapò seksyèl. Dewoule l nèt ale.

• Kite apeprè yon demi pous nan pwent la pou l kolekte espèm. Prese l pou
retire lè anplis la.

• Si w mete kapòt la mal pa erè, jis jete l epi sèvi ak yon lòt.

• Apre w fin fè sèks, retire penis la anvan l debande nèt. Kenbe kapòt la nan
baz la pou asire w espèm nan pa debòde.

• Jete kapòt la.

Kapòt pou fanm yo bay menm rannman an
• Kapòt pou fanm nan se yon ti sak ki mou, ki laj, ki fèt an poliyiretàn ke yo

mete andedan vajen an. Gen de  fanm ki santi yo gen plis kontwòl pase
kapòt pou gason an.

• Kapòt pou fanm yo bay menm rannman ak kapòt pou gason yo pou
pwoteje kont VIH ak lòt STD, e pou anpeche gwosès.

• Etandone kapòt pou fanm yo fèt avèk poliyiretàn, yo pa fèt an latèks, ou 
ka itilize swa librifyan abaz dlo oswa abaz lwil.

• Menm jan ak kapòt pou gason yo, se pou w itilize kapòt pou fanm yo yon
sèl fwa, epi apresa se pou w jete l.

Diskite sou zafè kapòt 
• Lè w pale sou zafè kapòt, sa ede pou oumenm ak patnè w la nou vin 

gen yon relasyon ki pi sere.

• Ou ka pran plis plezi nan sèks lè w pa gen pou enkyete sou zafè STD 
a oswa sou kesyon gwosès ki pa planifye.

B.Y.O.C. (Pote pwòp kapòt ou) 
• Prepare w. Asire w toujou gen kapòt disponib.

• Piga jennen. Deplizanpli, gason ak fanm dispoze pou yo mache 
ak kapòt sou yo e pou yo itilize yo.

Se dwa w!
• Pèsòn – pa menm mari w oswa madanm ou oswa patnè entim ou – 

ka wete dwa w genyen pou w itilize kapòt, oswa dwa w genyen pou 
refize fè sèks.

• Lè yon moun itilize lafòs pou fè sèks, se yon atak seksyèl li ye, e yon atak
seksyèl se yon krim. Pou èd, rele Liy enfòmasyon pou Vyolans Domestik
nan vil Nouyòk nan nimewo (212) 621-HOPE (4673) oswa rele 311.

(kapòt)

